
 

 

 
 
 
 

Tuhaqtauyukhaq  
 

Nutaaq Aulatjutinut Utiqtittiffaarniq Akikhanik 
Nanminiqaqtunut Iglunik.  

 

IQALUIT, Nunavut (Aktuupa 1, 2007) – Nan’ngariyauyuq Olayuk Akesuk, Minista Nunavut 
Igluliqiyiryuanginnut uqaqtuq uplumi nutaarmik aulatjutinut utiqtittiffaarniq akikhanik, 
Naminiqaqtunut Iglunik Aulatjutinik Nakuuyunik Utiqtittiffaarniq Akikhanik Atuqtukhamik 
(HEERP) ikayuqtukhamik iglut aturiangani aulatjutinik nakuuyunik.  
 
Una atuqtukhaq tunihivaktuq utitittiffaarnirmik akikhanik nanminiqaqtunut iglunik imaa 
tikillugu 50 pusan akiit atuqpagaminut ihuaqhainirmut aulatjutaanik iglumi, anginiqhaq 
pilaarlugu una  $1000 taalaq.  
 
Utiqtittiffaarniq akikhanik piinnariaqaqtaa tamaita nanminiqaqtut iglunik piutigiyamingnik 
iglumiutaugumiglu talvani. 
 
Utiqtittiffaarniq akikhanik atuqtaulaaqtuq akiinnut tamayat ihuaqhaitjutinullu aulatjutainnut 
iglut, niuvirianganilu aulatjutinik nakuuyunik atuqtunut tamayanik hanalrutiniglu, havangniq 
akittuqpallaariittumik uhitjutillu, igluminilu aulatjutainnik qauyihainirmut.   
 
Taamna HEERP akiliqtauvaktuq uvuuna Nunavut-Kanatam Eco Trust Atuqtaatigut 
ihuaqhaiyaangani aulatjutinik piyakhainnik nanminiqaqtut iglumingnik Nunavunmi.  
 
 “Nunavut Igluliqiyiryuangit akhuurutigivagait nakuuyut aulatjutit aturiangani ikayurumaplutiglu 
akikituvallaanngittumik Nunavuni igluqariangani, malikhugit titiraqhimayut Pinasuaqtavutmi 
inmiguulirnirmut tikittumayatik,” uqaqtuq Akesuk. 
 
Upin’ngakhami katimaplutik Maligaliurvik, Minista Akesuk uqautigivagait ihuaqhittiaqhimayut 
maniktarnianut ilauyaangani Igluliqiyiryuatkut nanminirminik igluqariangani ilingaiyautillu 
atuqtukhat, unalu angigliplugu 15,000 talaamik uvunga Igluminik Ilingaiyautikhanut atuqtakhaq 
aulatjutinik nakuuyunik aturiangani.   
 
Kangiqhittiarutikhat nutaamut utiqtittiffaarnimut akikhanik aallallu atuqtait piyaulaaqtut 
Igluliqiyiryuat aviktuqhimayuni nunani havakviinniitm qaritauyakkullu uvani  
www.nunavuthousing.ca.   

Kangiqhittiarumagungni Hivayatjavat:  
Patsy Owlijoot 
Tuglia Atan’ngup, Aulapkainikkut, NHC 
(867) 857-3001 

News releases are available in Inuktitut, English, Inuinnaqtun and French on www.gov.nu.ca. 

